
Аңдатпа. Мақсаты – астық және оны қайта өңдеу өнімдері нарығының ағымдағы жай-күйін 
бағалау, оның жұмыс істеу ерекшеліктері мен одан әрі даму перспективаларын айқындау. 
Әдістері - экономикалық–статистикалық және аналитикалық болып табылады, бұл елдің 
астық өнімдерінің қосалқы кешенінде орын алатын негізгі тенденцияларды анықтауға, ресур-
стардың балансын құруға, сондай-ақ дәнді дақылдар мен астық өнімдерін пайдалануға 
мүмкіндік берді. Нәтижелері - осы проблеманы зерделеу процесінде өз өнімі көлемінің 
қысқаруы нәтижесінде астық балансының ресурстық бөлігі және оны талданып отырған 
кезеңде қолданудың төмендегені анықталған. Қазақстандағы астық нарығы экспортқа 
бағдарланған. Талдау республикада дәнді дақылдар мен оларды қайта өңдеу өнімдерімен өзін-
өзі қамтамасыз етудің жоғары деңгейін куәландырады. Астық өнеркәсібі ішкі нарықтың 
қажеттіліктерін толығымен қанағаттандыратыны, сол арқылы елдің азық-түлік қауіпсіздігі 
деңгейінің өсуіне ықпал ететіні анықталған. Ұн өндірісі мен экспорты көлемінің қысқаруының 
теріс үрдісі анықталған. Астықты қайта өңдеу қуаттарының болуы және нақты пайдаланылуы 
талданған. Авторлар ықтимал өңдеу көлемінің нақты көрсеткіштерден едәуір асып кетуін атап 
өтеді. Экспорттаушы елдер бөлінісінде ұн экспорты бойынша мәліметтер келтірілген. Астық 
өнімдері нарығының экспорттық әлеуетіне бағалау жүргізілген. Қазақстанның астық пен ұн 
экспортының айтарлықтай резервіне ие екендігіне баса назар аударылған. Қорытындылар - 

логистикалық жүйедегі, шикізат пен ұнды тасымалдаудағы проблемаларды мемлекеттік реттеу 
шаралары, сондай-ақ ұн тарту саласын, нарықтық инфрақұрылымды дамытуды, оның ішінде 
мемлекеттік-жекешелік әріптестік қағидаттарында пәрменді қолдау бағыттары ұсынылған. 
 

Abstract. The goal is to assess the current state of the market for grain and its processed products, 
to determine the features of its functioning and prospects for further development. Methods - eco-
nomic, statistical and analytical, which made it possible to identify main trends taking place in grain 
products subcomplex of the country, draw up a balance of resources, as well as the use of grain 
and grain products. Results - in the process of studying this problem, it was indicated that as a 
result of reduction in the own products volume, the resource part of the balance of grain and its 
use for the analyzed period decreased. It was determined that grain market in Kazakhstan is export-
oriented. The analysis indicates a high level of self-sufficiency in grain crops and products of their 
processing in the republic. It has been determined that grain industry fully meets the needs of the 
domestic market, thereby contributing to the increase in the level of food security of the country. 
The negative tendency of reducing production volume and export of flour has been clarified. The 
presence and relevant use of grain processing facilities are analyzed. The authors note a significant 
excess of the potential possible processing volume over the actual indicators. Information on the 
export of flour in the context of exporting countries is presented. The assessment of the export 
potential of grain market has been carried out. The emphasis is made on the fact that Kazakhstan 
has a significant reserve of grain and flour exports. Conclusions - measures of State regulation of 
problems in logistics system, transportation of raw materials and flour, as well as directions of 
effective support for the development of milling industry, market infrastructure are proposed, in-
cluding based on the principles of public-private partnership. 
 

Аннотация. Цель – оценка текущего состояния рынка зерна и продуктов его переработки, 
определение особенностей его функционирования и перспектив дальнейшего развития. Ме-
тоды – экономико-статистический и аналитический, позволившие   выявить основные тен-
денции, имеющие место в зернопродуктовом подкомплексе страны, составить баланс ресур-
сов, а также использования зерновых и продуктов зернового производства. Резуль-таты – 
в процессе изучения данной проблемы обозначено, что в результате сокращения объемов 
собственной продукции произошло снижение ресурсной части баланса зерна и его примене-
ния за анализируемый период. Установлено, что зерновой рынок в Казахстане экспортно 
ориентированный. Анализ свидетельствует о высоком уровне самообеспечения зерновыми 
культурами и продуктами их переработки в республике. Определено, что зерновая промыш-
ленность полностью удовлетворяет потребности внутреннего рынка, тем самым содействуя 
росту уровня продовольственной безопасности страны. Выяснена негативная тенденция со-
кращения объёмов производства и экспорта муки. Проанализи-рованы наличие и фактиче-
ское использование мощностей по переработке зерна. Авторы отмечают существенное пре-
вышение потенциально возможного объёма переработки над фактическими показателями. 
Приведены сведения по экспорту муки в разрезе стран-экспортеров. Проведена оценка экс-
портного потенциала зернопродуктового рынка. Сделан акцент на то, что Казахстан обладает 
значительным резервом экспорта зерна и муки. Выводы – предложены меры государствен-
ного регулирования проблем в логистической системе, транспортировке сырья и муки, а 
также направления действенной поддержки развития мукомольной отрасли, рыночной ин-
фраструктуры, в том числе на принципах государственно-частного партнерства.  
 
Түйінді сөздер: астық және оны қайта өңдеу өнімдері, астық өнімдері нарығы, экспорт, 
импорт, логистикалық жүйелер, Инфрақұрылым, ресурстар теңгерімі, азық-түлік қауіпсіздігі. 
 

Key words: grain and grain processed products, grain market, export, import, logistics systems, 
infrastructure, balance of resources, food security. 
 

Ключевые слова: зерно и продукты его переработки, зернопродуктовый рынок, экспорт, им-
порт, логистические системы, инфраструктура, баланс ресурсов, продовольственная без-
опасность. 
 

  

Кіріспе. Қазіргі әлемде астық және ас-
тық өнімдері нарығы мемлекеттердің стра-
тегиялық мүдделерінің саласы және  басты 
бағыты болып табылады [1]. Зерттеудің 
мақсаты астық және оны қайта өңдеу 
өнімдері нарығының ағымдағы жағдайын 

бағалау, сондай-ақ оның қызмет ету ерек-
шеліктері мен одан әрі даму перспекти-
валарын айқындау болып табылады. 

Дәнді дақылдар егісі елдегі жалпы егіс 
алаңының 80%-на жетеді. Астықты  және ең 
алдымен қатты сұрыптағы бидайды жалпы 

жинау бойынша Қазақстан ТМД елдері 
арасында ғана емес, әлемде де көшбасшы 
орындардың бірін алады [2]. Қазақстан 
бидайдың ірі экспорттаушыларының бірі 
болып табылады және әлемдік көшбас-
шылардың ондығына кіреді. Шет елдеріне 
жыл сайын егіннің үштен  бірінен астамы 
жіберіледі. Айта кету керек, астық мемле-
кеттің азық-түлік қауіпсіздігін қамтамасыз 
ететін негізгі өнім болып табылады [3]. 

Алайда, елдің агроөнеркәсіптік кеше-
ніндегі жағдай негізді түрде наразылық ту-
дырады. Соңғы бес жылда АӨК-не 2,4 трлн. 
теңгеден астам, қаражат бағытталғанына 
қарамастан, елдің ЖІӨ-дегі ауыл шаруашы-
лығының үлесі 4,5%-дан аспайды. Экс-
порттық әлеуетті ашу мүмкін болмады [4]. 
Осыған байланысты мемлекет Басшысы не-
гізгі міндеттердің бірі ретінде АӨК өнімдері-нің 
экспортын екі есе арттыруды белгіледі [5]. 

Азық-түлік өнімдерінің неғұрлым сұра-
нысқа ие түрлеріне баса назар аудара 
отырып, ауыл шаруашылығы өндірісінің 
көлемін ұлғайту және қайта өңделген ауыл 
шаруашылығы өнімінің экспортын дамыту 
мақсатында алдағы кезеңде бәсекеге 
қабілетті өнімді бастапқы қайта өңдеуді 
өндіру, сақтау және өткізу үшін қолайлы 
жағдайлар мен инфрақұрылым құру арқылы 
ауыл шаруашылық тауар өндірушілерді 
мемлекеттік қолдаумен барынша қамтуды 
қамтамасыз ету қажет [6].  

Зерттеу материалдары мен әдістері. 
Зерттеудің ақпараттық базасын Қазақстан 
Республикасының Стратегиялық жоспарлау 
және реформалар жөніндегі агенттігі Ұлттық 
статистика бюросының материалдары, қол-
даныстағы заңнамалық-құқықтық актілер 
мен нормативтік құжаттар, ғылыми әдеби-
еттер, мерзімді баспасөз материалдары 
құрады. Бастапқы мәліметтер ретінде 2017-
2020 жылдардағы саланың даму көрсет-
кіштері пайдаланылды.      

Зерттеудің теориялық және әдіснама-
лық базасы ретінде астық нарығының және 
оны қайта өңдеу өнімдерінің жұмыс істеу мә-
селелерін зерттеумен байланысты ғалым-
экономистердің еңбектері болып табылды. 

Бұл жұмыстарда астық өнімдері нары-
ғының жай-күйі мен жұмыс істеу ерекше-
ліктері көрсетілген. Бұл еңбектер астық 
және астық өнімдері нарығының қалыптасу 
деректерін және сыйымдылығын объективті 
бағалауға мүмкіндік береді. 

Жарияланым бойынша жұмыс проце-
сінде мынадай зерттеу әдістері пайдала-
нылды: экономикалық-статистикалық – ел-
дің астық өнімдері нарығында орын алған 

негізгі тенденцияларды айқындау кезінде; 
абстрактілі-логикалық - астық және оны қай-
та өңдеу өнімдері нарығының тиімді жұмыс 
істеуіне байланысты мәселелерді анықтау 
және белгілеу кезінде; баланстық және ана-
литикалық әдістер – астық және оны қайта 
өңдеу өнімдері ресурстары мен пайдалану 
балансын құру және талдау кезінде. 

Нәтижелер және оларды талқылау. 
Елдің аграрлық азық-түлік нарығының негізгі 
сегменті болып астық және оны қайта өңдеу 
өнімдері нарығы табылады. 

Астық өнімдері нарығы өндірушілер мен 
тұтынушылардың (сатушылар мен сатып 
алушылардың) өндіріс көлемі мен құрылы-
мын, сондай-ақ өнімнің сапасы мен бағасын 
белгілеуге қатысты өзара іс-қимылын қам-
тамасыз ететін астық ресурстарын, бас-
тапқы және қайталама қайта өңдеу ресурс-
тарын ұтымды қалыптастыру мен бөлудің 
біртұтас серпінді жүйесін білдіреді [7]. 

Астық және оны қайта өңдеу өнімдері 
дәстүрлі түрде адамдардың азық-түлік 
өнімдерінің негізгі тобын және мал 
шаруашылығында мал азығын құрайды. 
Азық-түлікпен қамтамасыз етудің негізі 
отандық ауыл шаруашылық өндірісі болып 
табылады. Отандық азаматтарды азық-
түлікпен қамтамасыз етудегі нарықтық ре-
формалар нәтижесіндегі болған өзгерістер 
астық, тамақ өнімдерін өндіру процестерін 
басқаруды жетілдіру, оның ішінде оның 
тамақтану деңгейі мен сапасын арттыру 
шеңберінде ел халқын нан өнімдерімен 
жабдықтау қажеттілігін өзектендіреді  [8].  

Елдің азық-түлік қауіпсіздігін қамта-
масыз етуде астық нарығын өзіндік өндірісі 
есебінен қанықтыру бірінші кезектегі 
маңызға ие. Бұл мынадай жағдайларға 
байланысты: біріншіден, нан – негізгі тамақ 
өнімдерінің бірі; екіншіден, астық мал 
шаруашылығы жемшөп ресурстарының 
елеулі бөлігін құрайды және тамақ пен қайта 
өңдеу өнеркәсібі үшін шикізаты болып 
табылады; үшіншіден, астық өндірісі – ауыл 
шаруашылығы тауарөндірушілер кірісте-
рінің маңызды көзі болып саналады. 

Ресурстар мен өнімді пайдалану ба-
лансы астық нарығының сыйымдылығы мен 
қалыптасу көздерін объективті бағалауға 
мүмкіндік береді (1 кесте). 

Ресурстар және астықты пайдалану 
балансының ресурстық бөлігі 3 975,8 мың 
тоннаға (немесе 10,8%-ға) төмендегенін ай-
ғақтайды, бұл талданып отырған кезеңдегі 
жыл басындағы қорлардың 4 400,6 мың 
тоннаға қысқаруының салдары болды.

1 кесте – Ресурстар және астықты пайдалану балансы (қайта өңдеу өнімдері ескерілмеген), мың 
теңге (2018-2020 жж.) 
 

Көрсеткіштер 2018ж. 2019ж. 2020ж.  
Ресурстарға пайызбен 

2018ж. 2019ж. 2020ж.  

Жыл басындағы қорлар 16 174,0 14 462,2 11 773,4   44,16   44,7 36,1 

Өндіріс 20 273,7 17 428,6 20 065,3   55,36   53,9 61,5 

Импорт       176,8      452,6     810,0     0,48    1,4  2,5 

Ресурстар жиыны  36 624,5 32 343,4 32 648,7   100    100    100 

Өндірістік тұтыну   6 078,0   6 036,8  5 936,4     16,6   18,7 18,2 

оның ішінде:        

мал мен құс азығына   3 971,8   3 896,9 3 727,0     10,8  1 2,0 11,4 

Тұқымға   2 106,2   2 139,9 2 209,4   5,8    6,6  6,8 

Азық-түлік мақсатына қайта өңдеу   4 944,9   4 319,1 4 447,3     13,5   13,4 13,6 

Өзге де өнеркәсіптік пайдалану   1 757,5   1 925,2 2 182,3       4,8    6,0  6,7 

Шығын      659,2      582,2    489,7       1,8    1,8  1,5 

Экспорт     8 402,9   7 358,6 6 556,6 22,9  22,8 20,1 

Халықтың ықтимал жеке тұтынуы     319,8      348,1    358,2     0,87    1,1   1,1 

Жыл соңындағы қорлар 14 462,2  11 773,4 12 678,1 39,5   36,4 38,8 

Өзін-өзі қамтамасыз ету пайызы      147,3       131,9      149,6 - - - 

Ескерту: Қазақстан Республикасының Стратегиялық жоспарлау және реформалар жөніндегі агенттігі 
Ұлттық статистика Бюросының мәліметтері бойынша авторлармен құрастырылған, 2018-2020 жж. [9]  

 

Елімізде астық ресурстары өзіндік 
өндірісі есебінен қалыптасады (2020 жылы 
61,5%). Баланстың ресурстық бөлігінде 
өндірістің үлес салмағының 2018 жылғы 
55,36%-дан 2020 жылғы 61,5% - ға дейін өсуі 
байқалады. Импорт үлесіне 2018 жылғы 
0,48%-дан 2020 жылы 2,5%-ға дейін келеді.  

Қазақстандағы астық нарығы экспортқа 
бағдарланған. Талданып отырған кезеңде 
экспортты қоса алғанда, астықты шығару 
үлесі 2018 жылғы 22,94%-дан 2020 жылы 
20,1%-ға дейін қысқарды. 

Қазақстанның солтүстік облыстарында 
көп мөлшерде өндірілетін қатты бидай 
әлемдік нарықта неғұрлым сұранысқа ие 
болып табылады, бұл маңызды бәсеке-
лестік артықшылықты білдіреді [қараңыз 2]. 

Астықпен өзін-өзі қамтамасыз ету дең-
гейін талдау республиканың астықпен өзін-
өзі қамтамасыз еткенін көрсетті (2020 жылы 
өзін-өзі қамтамасыз ету пайызы 149,6%-ды 
құрады). Осылайша, астық өндірісі респуб-
ликаның азық-түлік қауіпсіздігін қамтамасыз 
ете отырып, ішкі нарықтың қажеттілігін 
толық қанағаттандырады. 

Азық-түлік мақсатына қайта өңдеуге 
бағытталған астық көлемінің 2018 жылғы 
4 944,9 мың тоннадан 2020 жылы 4 447,3 
мың тоннаға дейін  төмендеу тенденциясын 
атап өткен жөн. Елде астықтың едәуір мөл-
шері азық-түлік мақсаттары үшін пайдала-
нылады – нан пісіру, жарма, макарон, конди-
терлік өнімдер өндіру. 2 кестеде ресурстар 
және астықты қайта өңдеу өнімдерін пай-
далану балансы көрсетілген.

 

2 кесте – Ресурстар және астықты қайта өңдеу өнімдерін пайдалану балансы, мың т (2018-2020 жж.) 
 

Көрсеткіштер 2018ж. 2019ж. 2020ж. Ресурстарға пайызбен 

2018ж. 2019ж.  2020ж.  

Жыл басындағы қорлар    324,3    314,3    279,1 7,2     7,9 6,8 

Өндіріс 4 032,1 3 533,9 3 642,0    89,8       88,6     89,4 

Импорт      133,3    139,5    155,0  3,0     3,5 3,8 

Ресурстар жиыны 4 489,7 3 987,7 4 076,1   100     100   100 

Өндірістік тұтыну    363,1    383,1    403,4    8,1     9,6 9,9 

Шығын      18,0      16,0      16,3    0,4     0,4 0,4 

Экспорт   2 400,2  1 679,7 1 866,9  53,5   42,1     45,8 

Халықтың ықтимал жеке тұтынуы 1 394,2  1 629,8 1 504,2  31,1   40,9     36,9 

Жыл соңындағы қорлар    314,3     279,1    285,3   7,0     7,0 7,0 

Өзін-өзі қамтамасыз ету пайызы    227,1     174,2    189,3 - - - 
    Ескерту: Қазақстан Республикасының Стратегиялық жоспарлау және реформалар жөніндегі агенттігі 
Ұлттық статистика бюросының мәліметтері бойынша авторлармен құрастырылған, 2018-2020 жж. 
[қараңыз 9] 

Ресурстар және астықты қайта өңдеу 
өнімдерін пайдалану балансының ресурс-
тық бөлігі төмендеудің тұрақты тенден-
циясы байқалады. Осылайша, ұн өндірісін 
390,1 мың тоннаға қысқарту нәтижесінде, 
ресурстық бөлік 413,6 мың тоннаға (немесе 
9,2%-ға) төмендеді. 

Баланстың ресурстық бөлігінде ұн 
өндірудің үлес салмағының 2018 жылғы 
89,8%-дан 2020 жылғы 89,4%-ға дейін 
қысқарғанын, сонымен бір мезгілде импорт 
үлесінің 2018 жылғы 3,0%-дан 2020 жылы 
3,8%-ға дейін өскенін атап өтуге болады. 

Астықты қайта өңдеу өнімдерін пайда-
ланудағы негізгі үлес салмағы экспортқа 

тиесілі. Талданып отырған кезеңде ұн 
экспортының көлемі айтарлықтай қысқарды 
(720,5 мың тоннаға немесе 30%-ға). Ас-
тықты қайта өңдеу өнімдерін пайдалану-
дың жалпы көлеміндегі ұн экспортының 
үлес салмағы 7,7%-ға қысқарды (2018 жыл-
ғы 53,5%-дан 2020 жылы 45,8%-ға дейін).  

Астық және оны қайта өңдеу өнімдері 
нарығының ерекшелігі өзін-өзі қамтамасыз 
етудің жоғары пайызы болып табылады. 
2020 ж. астықты қайта өңдеу өнімдерімен 
өзін-өзі қамтамасыз ету пайызы 189,3%-ды 
құрады. Бүгінгі таңда Қазақстанда жылына 
9,5 млн тонна астық өңдейтін қуаттарымен 
қамтамасыз етілген (3 кесте).

 

3 кесте – Астық өңдеу бойынша қуаттарды пайдалану, мың тонна (2017-2020 жж.) 
     

Жыл  Есепті жылында қолданыста 
болған орташа жылдық қуаты 

Өнім шығару немесе қайта 
өңделген шикізат мөлшері 

Есепті жылында орташа 
жылдық қуатты пайдалану, % 

2017ж.                9 797, 0 3 682, 113 37,6 

2018ж.              10 052, 654 3 615, 297 36,0 

2019ж.              10 469, 418              3 054, 142 29,2 

2020ж.                9 540, 371 3 141, 503 32,9 

Ескерту: Қазақстан Республикасының Стратегиялық жоспарлау және реформалар жөніндегі 
агенттігі Ұлттық статистика бюросының мәліметтері бойынша авторлармен құрастырылған, 2017-
2020 жж. [10] 

 

Алайда, іс жүзінде қайта өңдеу көлемі 
ықтимал мүмкіндіктен әлдеқайда аз. Мәсе-
лен, 2020 жылдың қорытындысы бойынша 
елде 3 млн тоннадан астам ұн өндірілді, 
яғни астықты қайта өңдеу бойынша орташа 

жылдық қуатты пайдалану пайызы 32,9%-
ды құрады. 2020 жылы экспортқа осы 
көлемнен 1,7 млн тоннадан астам ұн жөнел-
тілді, яғни барлығы 55,5% (4 кесте).

 

4 кесте – Өңделген астық көлеміндегі экспорттың үлес салмағы, 2017-2020 жж., % 
 

Жыл  Өнім шығару немесе қайта 
өңделген шикізат мөлшері 

Астықты қайта өңдеу 
өнімдерінің экспорты 

Өңделген астық көлеміндегі 
экспорттың үлес салмағы,% 

2017ж. 3 682, 113 2 389,0 64,9 

2018ж. 3 615, 297 2 400,2 66,4 

2019ж. 3 054, 142 1 679,7 55,0 

2020ж. 3 141, 503 1 742,6 55,5 

Ескерту: Қазақстан Республикасының Стратегиялық жоспарлау және реформалар жөніндегі 
агенттігі Ұлттық статистика бюросының мәліметтері бойынша авторлармен құрастырылған, 2017-
2020 жж. [қараңыз 10] 

 

Ұн экспортының көлемін 2017 ж. 2 389 
мың тоннадан 2020 ж. 1 742,6 мың тоннаға 
дейін (64,9%-дан 55,5%-ға дейін) қысқарту-
дың тұрақты тенденциясы байқалады. 

Мемлекет астық пен ұн экспорты бой-
ынша айтарлықтай әлеуетке ие. Қазақстан-
да жыл сайын кемінде 12-14 млн тонна 
бидай өндіріледі. Азық-түлік қауіпсіздігіне 
нұқсан келтірместен шамамен 2,5-3 млн 
тонна астықты терең қайта өңдеу өнімдерін 
өндіру үшін пайдалануға болады. Атап 
айтқанда, 3 млн тонна бидайды өңдеу, 1,7 
миллион тонна крахмал, 277,2 мың тонна 
глютен, 690 мың тонна кебек алуға мүмкіндік 

береді. 2019 жылы бидайдың барлық 
экспортының құны 2018 жылғы құннан 
20,1%-ға асып түсті, ұн жеткізу тоннамен 
30%-ға төмендеді [қараңыз 1]. 

5 кестеде ТМД елдеріне және әлемнің 
басқа елдеріне ұн экспорты туралы 
мәліметтер келтірілген. 

Ұнның экспорты ТМД елдеріне (Арме-
ния, Беларусь, Қырғызстан, Ресей, Молдова 
Республикасы, Тәжікстан, Түркіменстан, Ук-
раина және Өзбекстан), сондай-ақ Румы-
ния, Біріккен Араб Әмірліктері, Польша, 
Ауғанстан, Қытай, Грузия, Ирак, Моңғолия 
сияқты елдерге жүзеге асырылады. 

5 кесте – ТМД елдеріне және әлемнің басқа елдеріне ұн экспорты, тонна (2019-2020 жж.) 
 

Елдер 2019  2020  Абсолютті 
ауытқу (+,-) 

Тонна үл. салм., % Тонна үл. салм., %  

Барлығы,  
оның ішінде: 

1 560 146,4 100 1 742 564,1 100 
0 

- ТМД елдері   623 937,8      40,0    572 340,6      32,8 -7,15 

Армения            80,0            0,005             81,0           0,005 0,0 

Беларусь          332,6            0,021            20,6           0,001 -0,02 

Қырғызстан     43 839,9         2,8      78 103,8       4,5  1,67 

Ресей     69 373,4        4,4      22 915,1       1,3 -3,13 

Молдова 
Республикасы 

      1 352,0        0,1           748,0           0,043 -0,04 

Тәжікстан     86 685,8        5,6        96 494,2       5,5 -0,02 

Түрікменстан    35 570,2        2,3       31 917,6      1,8 -0,45 

Украина             0,0                 14,0    0,00 

Өзбекстан   386 703,8      24,8      342 046,3     19,6 -5,16 

- Әлемнің басқа елдері    936 208,7      60,0   1 170 223,5     67,2  7,15 

Румыния            20,5          0,001                 0,0    -0,001 

Біріккен Араб Әмірліктері           68,0         0,004                 0,0   -0,004 

Польша            0,0                21,0         0,001    0,001 

Ауғанстан 909 579,5    58,3   1 152 643,6 66,1 7,85 

Қытай  21 185,0    1,4        17 558,9     1,0 -0,35 

Грузия    2 076,0      0,13                0,0   -0,13 

Ирак   1 481,4      0,09                0,0   -0,09 

Моңғолия   1 798,3      0,12                0,0   -0,12 

  Ескерту: Қазақстан Республикасының Стратегиялық жоспарлау және реформалар жөніндегі 
агенттігі Ұлттық статистика бюросының мәліметтері бойынша авторлармен құрастырылған, 2017-
2020 жж.  [11] 

 

2020 жылы қазақстандық ұнды сатып 
алу бойынша көшбасшы Ауғанстан мен 
Өзбекстан болды, олардың үлесіне барлық 
ұн экспортының 85,7%-ы тиесілі болды. 

2020 жылы Ауғанстанға 1 152,6 мың 
тонна немесе экспорттың барлық көлемінің 
66,1%-ы, Өзбекстанға – 342,05 мың тонна 
(19,6%), Тәжікстанға – 96,5 мың тонна 
(5,5%), Қырғызстанға – 78,1 мың тонна 
(4,5%), Түрікменстанға – 31,9 мың тонна 
(1,8%), Ресейге – 22,9 мың тонна (1,3%), 
Қытайға – 17,6 мың тонна (1,5%) және т.б. 
экспортталды.  

Осылайша, қазақстандық ұнның негізгі 
импорттаушысы Ауғанстан болып табыла-
ды (жоғарыда айтылғандай, ауған ұн 
нарығындағы Қазақстанның үлесі шамамен 
60% құрайды). Алайда, Өзбекстан өз елінің 
аумағы арқылы Ауғанстанға ұн транзиті 
кезінде жоғары тарифтер белгілеуде. 

Осы мәселені шешу мақсатында 
«ҚазАгро» Ұлттық басқарушы холдингі» 
акционерлік қоғамы Түркіменстанның аума-
ғы арқылы Ауғанстанға ұнды жеткізудің 
баламалы маршруттарын әзірлеуде, онда 
транзиттік тариф іс жүзінде ішкі тасымалдау 
тарифіне тең. Сондай-ақ, Қазақстан мен 
Өзбекстан арасында бірқатар кездесулер 
өткізіліп, олардың барысында қолайлы 

тарифтік жағдайлар, соның ішінде тран-
зиттік тасымалдар белгілеу туралы 
келісімдерге қол жеткізілді. Сонымен қатар, 
саланың мәселелерін шешу үшін қазіргі 
уақытта Қытайға ұн өткізу арналарын 
орнату бойынша жұмыстар жүргізілуде [12]. 

Қазақстандық ұнды өткізудің негізгі 
нарығы Ауғанстан 2016-2018 жылдары 
болды. Сол кезеңде Қазақстан ең үлкен 
жылдық ұн көлемін, бір маусымда 2,3 млн 
тоннадан экспорттады. Өткен жылы Пәкіс-
танда егін жетіспеді, елдің өзі 3,5 млн тонна 
астық сатып алуға мәжбүр болды. Осының 
есебінен 2020 жылы Қазақстан Ауғанстанға 
ұн экспортын арттыра алды. 

Алайда, тұтастай алғанда, Қазақстан-
ның ұн тарту саласы үшін бұл жағдай тиімді 
болмады – ол проблемаларды жасырды. 
Өйткені, өндірістің рентабельділігі төмен-
деді – Ауғанстанға жеткізу кезіндегі көлік 
шығындары Өзбекстанға жеткізу кезіндегі-
ден жоғары, деп санайды Қазақстанның 
астық өңдеушілер одағының президенті 
Евгений Ган [13]. 

2007 жылдан бастап 2010 жылға дейін 
Қазақстан ұн экспортында әлемдік көшбас-
шы болды, бірақ бірқатар себептерге 
байланысты бұл позицияны ұстай алмады. 
Негізгі себептердің бірі өз аумағында ұн 

тарту саласын дамытудың артықшылығын 
түсінген көрші елдердің ҚР ұнына тосқауыл 
тарифтер мен баждарды енгізуі болды. 

Ауғанстан мен Тәжікстанның мысалын-
да көрші мемлекеттер кедендік баждардың 
және өз диірмендерінің қарқынды құры-
лысының арқасында жалпы астық экспор-
тында әкелінетін ұнның үлесін азайта 
алғанын көруге болады [14]. 

Қазақстан әлемдік мұхитқа шыға 
алмайтын астық пен ұнның жалғыз ірі 
экспорттаушысы болып табылады. Тиісін-
ше, күрделі логистика, жоғары тарифтер 
мен жеткізу ұзақтығы өнімді қымбат етеді 
және әлемдік нарықтағы бәсекеге қабілет-
тілігін төмендетеді. 

Әлемдік нарықтардан алшақтығы және 
теңіз порттарына тікелей қолжетімділіктің 
болмауы қазақстандық астық пен ұн экс-
порты үшін логистикалық мәселенің сыни 
маңыздылығын айқындайды [қараңыз 1]. 

Республикада бәсекеге қабілетті өнім 
жасап қана қоймай, оны шетелдік нарық-
тарға одан әрі жылжыту мәселесі тұр. 
Жақын көршілермен сауданы дамыту және 
экспорт көлемін ұлғайту мақсатында ЕАЭО 
мемлекеттерінің нарықтарына неғұрлым 
белсенді шығу қажет, өйткені неғұрлым 
алыс бағыттарда тиеп-жөнелтуді тежейтін 
негізгі факторы логистика болып табылады. 

Логистикадағы, шикізат пен ұнды тасы-
малдаудағы қазіргі проблемаларды шешу 
және ұн тарту саласын дамытуды қолдау 
үшін экспортқа бағдарланған өнімді мемле-
кеттік реттеу, оның ішінде ұн тарту саласын 
қолдаудың экспорттық саясаты мен Жол 
картасын әзірлеу қажет. 

Қазақстанның экспортқа бағдарланған 
өнімін мемлекеттік реттеу ауыл шаруашы-
лығы өндірісіндегі еңбек өнімділігін 2,6 
есеге, тиісінше жалпы өнімнің нақты көле-
мінің индекстерін – 1,4 есеге, негізгі капи-
талға инвестицияларды – 1,7 есеге, тамақ 
өнімдерін өндіруге инвестицияларды – 1,7 
есеге арттыруға мүмкіндік береді [15]. 

Қорытынды.  
1. Қазақстанның аграрлық азық-түлік 

нарығының негізгі сегменті – қазіргі жағ-
дайда мемлекеттің стратегиялық мүдделе-
рінің бағыты және саласы болып келетін 
астық және оны қайта өңдеу өнімдері 
нарығы болып табылады.  

2. Елдің азық-түлік қауіпсіздігін қамта-
масыз етуде астық нарығын өзіндік өндірісі 
есебінен қанықтыру бірінші кезектегі ма-
ңызға ие. Баланстың ресурстық бөлігінде 
өндірістің үлес салмағының 2018 жылғы 
55,36%-дан 2020 жылғы 61,5%-ға дейін өсуі 
байқалады.  

3. Қазақстандағы астық нарығы экс-
портқа бағдарланған. Талданып отырған 
кезеңде экспортты қоса алғанда, астықты 
шығару үлесі 2018 жылғы 22,94%-дан 2020 
жылы 20,1%-ға дейін қысқарды. Қазақстан 
жыл сайын егіннің үштен бірінен астамын 
экспорттай отырып, бидайдың ірі экспорт-
таушыларының бірі болып табылады және 
әлемдік көшбасшылардың ондығына кіреді. 

4. Ұн өндірісін 390,1 мың тоннаға 
қысқарту нәтижесінде ресурстар және ас-
тықты қайта өңдеу өнімдерін пайдалану 
балансының ресурстық бөлігі төмендеудің 
тұрақты тенденциясы байқалады. Астықты 
қайта өңдеу өнімдерін пайдаланудағы не-
гізгі үлес салмағы экспортқа тиесілі. Тал-
данып отырған кезеңде ұн экспортының 
көлемі айтарлықтай қысқарды (720,5 мың 
тоннаға немесе 30%-ға). 

5. Қазақстанда жылына 9,5 млн тонна 
астық өңдейтін қуаттар бар. Алайда, іс 
жүзінде қайта өңдеу көлемі ықтимал 
мүмкіндіктен әлдеқайда аз. Мәселен, 2020 
жылдың қорытындысы бойынша елде 3 млн 
тоннадан астам ұн өндірілді, яғни астықты 
қайта өңдеу бойынша орташа жылдық 
қуатты пайдалану пайызы 32,9%-ды құра-
ды. Осы көлемнен экспортқа 1,7 млн 
тоннадан астам ұн жөнелтілді, яғни 
өндірілген өнімнің 55,5%-ы ғана. 

6. Мемлекет астық пен ұн экспорты 
бойынша айтарлықтай әлеуетке ие. Қазақ-
стандық ұнның негізгі импорттаушысы 
Ауғанстан болып табылады (ауған ұн 
нарығындағы Қазақстанның үлесі шамамен 
60%-ды құрайды). 

Алайда, тұтастай алғанда, Қазақстан-
ның ұн тарту саласы үшін бұл жағдай тиімді 
емес. Бұл өндіріс рентабельділігінің төмен-
деуіне байланысты, өйткені Ауғанстанға 
жеткізу кезіндегі көлік шығындары Өзбекс-
танға жеткізу кезіндегіден әлдеқайда жоға-
ры. Өзбекстанға ұн жеткізу жыл сайын 
қысқаруда. Мәселен, 2020 жылы Өзбекс-
танға 2019 жылға қарағанда 44,7 мың 
тоннаға аз ұн экспортталды, оның негізгі 
себептерінің бірі өз аумағында ұн тарту 
саласын дамытудың артықшылығын түсін-
ген көрші елдердің ҚР ұнына тосқауыл 
тарифтер мен баждарды енгізуі болды. 

7. Республикада бәсекеге қабілетті өнім 
жасап қана қоймай, оны шетелдік нарық-
тарға одан әрі жылжыту мәселесі тұр. 
Жақын көршілермен сауданы дамыту және 
экспорт көлемін ұлғайту мақсатында ЕАЭО 
мемлекеттерінің нарықтарына неғұрлым 
белсенді шығу қажет, өйткені неғұрлым 
алыс бағыттарда тиеп-жөнелтуді тежейтін 
негізгі факторы логистика болып табылады. 

Логистикадағы, шикізат пен ұнды тасы-
малдаудағы қазіргі проблемаларды шешу 
және ұн тарту саласын дамытуды қолдау 
үшін экспортқа бағдарланған өнімді мем-
лекеттік реттеу, оның ішінде ұн тарту 
саласын қолдаудың экспорттық саясаты 
мен Жол картасын әзірлеу қажет. 

